
Merknader til reguleringplan for Matre Næringsområde. 

Føremålet med planarbeidet er å leggja til rette for 

større næringsbygg/ datasenter inne på nærings- 

og industriområdet aust for E39 på Matre. 

Det  interne vegsystemet er difor føreslått lagt om 

for å leggje til rette for eit stort samla 

industri/næringsareal. Fotgjengarar får fortau 

langs endra tilkomstveg i planområdet og ny stad 

for kryssing av E39. Det er og sett av nytt areal til 

brannstasjon og eventuelt framtidig visningsbygg. 

Utnyttingsgraden er auka noko og byggehøgda er 

sett til inntil 16 meter på delar av området. 

 

Eg finn det vanskeleg å koma med merknader til andre 

delar av reguleringsplanen, enn det som gjeld større 

næringsbygg/ datasenter, då det etter mitt syn, 

dominerer heile planen. 

Oppstart av arbeidet med reguleringsplan for Matre 

Næringsområde, synest for meg å vera gjordt med eit 

mål for auga; fortast mogeleg få regulert området, for 

å gje plass til ei mogeleg etablering av eit enormt 

datasenter, og så ser me om det er plass til andre ting 

der ; brannstasjon og «evt.» visningssenter. (Bjørn 

West Museum ?) 

Ynskjer verkeleg Masfjorden kommune å tilretteleggja 

for eit digert datasenter på Matre, i denne vesle bygda 

med knappe 100 fastbuande?  Syns dei folkevalde i 

Masfjorden at det er ein god ide ? Sjå for deg ei 

liknande etablering i Andvik eller på Hosteland. 

Korleis kan ein tenkja at Matre Næringsområde er ei 

god plassering av ein slik fysisk koloss av ei 

verksemd, med ein byggeperiode på inntil 10 år, med 

eit enormt energibehov, og eit heilt ukjent antal 

arbeidsplassar, etter byggetrinn 1,2 og 3  om 3, 5 eller 

10 år? 

Kva tankar har ein gjordt seg om korleis ei slik 

etablering vil påverka bumiljø og livskvaliteten til oss 

som bur på Matre i dag? Skal den forsakast for kva ? 

Tenkjer ein på heimflytting av ungdomane våre som er 

under utdanning, er dette ei svært dårleg sak. 



Har politikarane våre nok kunnskap om 

konsekvensane av ei slik etablering, positive og 

negative ? 

Er saka utgreidd «nok» ? Har innbyggjarane på Matre 

fått nok informasjon ? Har politikarane våre nok 

informasjon ? 

Støy frå kjølevifter. Kan me ha tiltru til kvalitet og 

relevans av utarbeidde støyrapportar ? 

jfr.Fylkesmannen sin høyringsuttale. Kva med støy i 

anleggsperioden ? 

Spillvarme. Er det sett krav om resirkulering av energi 

? Evt. korleis og kva mengder, til kva kostnad ? 

Arbeidsplassar. Korleis kan eit datasenter gje så 

mange arbeidsplassar ? Det krevst ressursar i 

anleggsfasen, men kor mange folk vil dataserverane 

vera avhengige av i vanleg drift ? Erfaring frå 

etablering av datasenter andre stader, tilseier at det 

vert langt færre arbeidsplassar enn lova. Set ein krav 

om kva type datalagring/produksjon, datasenteret ikkje 

skal driva med, som td. kryptovaluta/bitcoin? 

Energi. Datasenter krev enorme mengder energi. 

Gode straumavtalar og lovnad om stabil, rimeleg kraft, 

er ofte avgjerande for lokalisering av datasenter. Så 

og i Masfjorden ? 

Drikkevatn. Datasenteret er plassert eit steinkast frå 

Matreselva, med borehol på «Holmen» som forsyner 

Matre med godt drikkevatn. Er det teke godt nok 

omsyn til ? 

Er dette god bruk av det største næringsområdet i 

Masfjorden, like ved E 39, som gjev max uttelling på 

arbeidsplassar , tilflytting og trivsel på Matre, og i 

Masfjorden ? Vil bruk av største delen av 

næringsområdet på Matre til datasenter, gje 

kommunen det dei ynskjer; fleire arbeidsplassar og 

fleire busett i Masfjorden? Eller vert det pendling frå 

nabokommunar og skatteinntekter ut av kommunen? 

Evt. korleis og kor skal ein tilretteleggja for ny 

bustadbygging ? 

Kva økonomisk gevinst tenkjer Masfjorden kommune 

at dette kan gje? Er det rekna på, og kvar kjem evt. 

inntektene frå ?  ? 

Vil eit datasenter vera ein god nabo for evt.anna 

næringsverksemd ? 

Har det flotte næringsområde vore marknadsført for 

andre næringsaktørar, eller er dette første interessent 

? 

Matrebygda kan ikkje akseptera ei slik 

kontinuerleg forringing av livskvalitet og 

bumiljø, som eg oppfattar at etablering av 

datasenter representerer.  

Dette må aldri vil skje. 

